
Таълим жараѐнида ўқиладиган назарий машғулотлар ўқувчиларни 

назарий билимлар билан таъминлайди. Шуни ҳам алоҳида қайд этиш 

лозимки, бўлажак кадрларни касбий шаклланишига хизмат қилувчи  

назарий машғулотларни олиб борувчи фан  ўқитувчисининг педагогик 

маҳорати муҳим аҳамият  касб этади. Олий таълим муассасаларида 

назарий дарс машғулотларни олиб бориш учун талабаларнинг назарий 

билимларига  мурожаат қилишнинг баъзи йўллари белгиланган. Назарий 

таълим беришнинг кенг тарқалган, аммо кам самарали усули машғулот 

режасида белгиланган ишларни бажаришда асосланиладиган  маълум 

тушунчалар  ва қоидаларни оғзаки баѐн этишдир. 

Ўқитувчининг педагогик маҳоратини бир ѐки бир неча кўрсаткич 

билан таърифлаб бўлмайди. Машғулотдаги ўқитувчининг педагогик 

маҳорати ўқилаѐтган назарий дарс билан белгиланади. Назарий таълим  

бериш жараѐнида ўқитувчи ўқиладиган материални назарий жиҳатдан 

тушунтириб беради ва мавзуга мос ўқитишнинг техник воситалари кенг 

фойдаланади. Назарий машғулотда ўқувчилар материални чуқурроқ 

ўзлаштиришлари учун техник воситалар кенг имкониятлар яратиши билан 

бирга  таълимнинг  сифат ва самарадорлигини оширади. Дарс 

машғулотнинг жозибалиги ва кўргазмали ташкил этилиши кўп жиҳатдан  

ўқитувчининг машғулот давомида мавзуга тааллуқли рангли плакатлар, 

диапозитивлар, жадвал ва диаграммалар тасвирланган транспорантлардан 

фойдаланиш  даражасига боғлиқ. Бу жараѐн ўқувчиларнинг материални 

яхши идрок қилиш даражасини ошириб, машғулотни мазмунан бойитади. 

Ўқилаѐтган фан метериаллари ўқув дастурига  мувофиқ оғзаки, 

кўргазмали воситалар ѐрдамида баѐн қилинади,  тушунтирилади ва 

ўқувчилар онгида  мавзу юзасидан  тасаввур ва тушунчалар 

шакллантирилади.  Назарий таълим дарсларини мавзу мазмунидан келиб 



“FORMATION OF PSYCHOLOGY AND  PEDAGOGY AS  

INTERDISCIPLINARY SCIENCES”  
 

[209] 
 
 

 

 

чиқиб, замонавий техник воситалар, электрон дарслик  ва педагогик 

технологиялар асосида ташкил этиш  мақсадга мувофиқ. Бу таълим 

сифатини яхшилаб ва ўқувчилар мавзуни қабул қилувчанлигини оширади. 

Замонавий таълимни ташкил этишга қўйиладиган муҳим  

талаблардан бири ортиқча руҳий ва жисмоний куч сарф этмай, қисқа вақт  

ичида юксак натижаларга эришишдир. Қисқа вақт орасида муайян назарий 

билимларни ўқувчиларга ўтказиб бериш, уларда маълум фаолият юзасидан 

кўникма ва малакаларни ҳосил қилиш, шунингдек, ўқувчиларга 

фаолиятини назорат қилиш, улар томонидан эгалланган билим, кўникма 

ҳамда  малакалар даражасини баҳолаш ўқитувчидан юксак педагогик 

маҳорат  ҳамда  таълим жараѐнига нисбатан янгича ѐндашувни талаб 

этади. 

Бугунги кунда педагогик технологиялар ҳам дарсда ўқувчи (талаба)лар 

фаоллигининг юқори даражасини таъминлаш асосида олдиндан 

белгиланган мақсадга эришишга қаратилади. Таълимнинг замонавий 

технологияларидан ҳисобланган, ҳали педагогик амалиѐт учун нотаниш 

бўлган чет эл дидактикасига оид методлар машғулотлар жараѐнига 

киритилмоқда. Улар ѐрдамида ўқувчилар ўз фикрларини эркин ифодалаш, 

ахборотларни танқидий қабул қилиш, жамоада ишлаш, ўз мавқеини 

мустаҳкамлаш, фикрларини ҳимоя қилиш, ҳақ - ҳуқуқларини англаб этиш 

каби имкониятларга тез эга бўладилар. 

 Дарс ўтишда энг кўп қўлланиладиган методлардан бири дарсни 

талабалар диққати, фикрини жамловчи, қўйилган мақсадни амалга 

оширишга қаратилган саволлар асосида олиб боришдир. Иқтисодий фанлар 

бўйича семинар дарсларида атрофлича суҳбат ѐки аниқ мақсадга 

йўналтирилган савол жавоб асосида дарс ўтиш кенг қўлланилади. 

Танқидий фикрлаш савол қўйишдан бошланади, муаммо саволлар орқали 

ечилади. Шунинг учун дарс жараѐнида савол орқали талабаларда ўз 

фикрини асослаш кўникмасини ҳосил қилиш катта аҳамиятга эга. Ўқув 

режаси бўйича савол жавоблар ѐрдамида талабалар ўқув жараѐнига жалб 

этилади. Шу йўл билан талабаларда фикр–мулоҳаза юритиш, ўз фикрини 

изоҳлашга иштиѐқ уйғотилади. Чунки, талабалар бир томондан саволларга 

жавоб беришади, иккинчи томондан эса, ўзлари савол бериш имкониятига 

эга бўладилар. 

Таълим бериш ва ўқитиш, ўқитувчи билан талабалар ўртасидаги 

суҳбат тарзида ҳам кечади. Саволни тўғри беришнинг ўзи фикрлай 

билишдан далолат беради. Шунинг учун дарсда фақатгина ўқитувчи эмас, 

балки талабалар ҳам бирбирларига савол билан мурожаат қилишлари, 

айниқса, кичик гуруҳларга бўлиниб дарс ўтганда ўзаро фикрлашиш муҳим 

аҳамият касб этади. Агар талаба савол беришни ўрганмаса, ўзининг 

билими саѐзлиги ҳақида ўйлаб ҳам кўрмайди. Биз савол тузиб, унда ўз 

фикримизни ифодалашимиз туфайли бошқаларни ҳам ўйлашга, ўрганишга 

ундаймиз. Ўқитувчининг саволи талабаларни фанни ўрганишда бошқариш 

воситаси бўлиб хизмат қилади. Айнан саволлар, уларнинг моҳияти ва 

вазиятга кўра қўллаш, талабаларни таҳлилий фикрлаш қобилиятларини 

ривожлантириши мумкин. Ўқитувчи талабаларда шундай қизиқиш 

уйғотиши керакки, унинг раҳбарлигида ўқув материали бутун гуруҳ 

томонидан биргаликда ўрганилиши, муҳокама қилиниши, ишлаб 

чиқилиши керак. Дарс муваффақиятли ўтиши учун ўқитувчи томонидан 

аудиторияда ижобий атмосфера яратилиши муҳим аҳамиятга эга.  

Ҳар бир талаба ўз фикрини, туғилган саволларни бемалол айта олиши 

ҳамда дарсда қўйилган мақсадга эришиш учун фаол қатнашиши керак. 

Ўқитувчи эса саволлар ѐрдамида бутун гуруҳга бир хилда таъсир қилишга, 

қўйилган саволларга, муаммоларга ҳеч бўлмаганда қониқарли жавоб 

олишга ҳаракат қилиши керак. Чунки ўқитувчи талабанинг ҳар қандай 

саволига жавоб беришга тайѐр бўлиши керак. Ўқитувчи дарс жараѐнида 

нафақат талаба билан ҳамкорликка тайѐр туриши, балки ҳамкорлик 

қилиши керак. Шундагина дарс беришдан қўйилган мақсадга изчиллик 

билан эришилади. 

